
ᑭᒡᒐᖅᑐᐃᔨᐅᓪᓗᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐊᓕᐊᓇᐃᒍᓱᒃᐳᖓ ᑐᓂᓯᔭᕆᐊᒃᓴᖅ ᐆᒥᖓ 
ᑎᑎᖅᑲᒥᑦ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᕿᒥᕐᕈᔭᐅᓂᐊᕐᓗᓂ ᐱᖁᔭᒃᓴᖅ 36 − ᐃᓱᒪᓕᕆᓂᕐᒧᑦ 
ᐱᖁᔭᖅ.  

ᐅᓇ ᑎᑎᕋᖅᑕᐅᓚᐅᕐᑐᖅ ᑭᒡᒐᖅᑐᐃᓪᓗᓂ ᑭᒡᒐᖅᑐᐃᔨᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊᓂᑦ 
ᐋᖅᑭᒃᓱᖅᓯᒪᓪᓗᓂᓗ ᓄᓇᕐᔪᐊᒥᑦ ᑲᑎᒪᔨᑦ ᐊᖏᖃᑎᒌᒍᑎᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓂᑦ,1 
ᒪᓕᒐᖅᑎᒍᑦ ᐊᖏᕈᑎ, ᓄᓇᕐᔪᐊᓕᒫᒧᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᖏᕈᑎᒥᑦ, 
ᓇᓗᓇᐃᔭᖅᓯᒪᔪᑦ ᑕᒪᐃᓐᓂᒃ ᐱᔪᓐᓇᐅᑎᓕᒫᓂᑦ ᒪᒃᑯᒃᑐᑦ ᐱᓯᒪᔭᖏᑦ ᑲᒪᒋᔭᒃᓴᓪᓗ ᒐᕙᒪᒃᑯᓐᓄᑦ 
ᐃᑲᔪᖅᑐᐃᓗᑎᒃ ᐅᑯᓂᖓ ᐱᔪᓐᓇᐅᑎᓂᑦ.  

ᐊᑎᓕᐅᕆᔨᐅᓪᓗᖓ ᑖᒃᑯᓄᖓ ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᒌᒍᑎᖏᑦ ᓄᑕᖅᑲᑦ 
ᐱᔪᓐᓇᐅᑎᖏᓐᓄᑦ, ᑲᓇᑕ ᐊᖏᕐᓯᒪᔪᑦ ᒪᓕᖕᓂᐊᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓂᑦ, 
ᐱᔭᕆᐊᖃᓕᕐᖢᑎᒃ ᒐᕙᒪᓕᒫᑦ, ᐃᓚᐅᓪᓗᓂ ᓄᓇᕗᑦ ᒐᕙᒪᒃᑯᖏᑦ, ᖃᓄᐃᓕᐅᕆᐊᕆᔪᓐᓇᕐᓗᑎᒃ 
ᐃᓚᐅᑎᓪᓗᒋᑦ ᓄᑕᖅᑲᑦ ᑭᓱᓪᓚᕆᖕᓄᑦ ᐱᔪᓐᓇᐅᑎᖏᓐᓂᑦ ᒪᓕᒐᖕᓄᑦ ᒪᒃᑯᒃᑐᑦ 
ᐃᑲᔪᖅᑕᐅᔾᔪᑎᒃᓴᒃᑲᓐᓂᖏᓐᓄᑦ ᐅᑭᐅᖏᑎᒍᑦ. 

ᐱᓕᕆᐊᕆᖕᒪᒍ ᑎᑎᕋᕐᕕᖕᒪᑦ ᐱᕕᓕᒫᑦ ᐊᑐᕐᐸᒡᓗᒋᑦ ᑖᒃᑯᐊ ᐱᐅᓛᓂᑦ ᐃᓱᒪᒋᔭᐅᖁᓪᓗᒋᑦ 
ᒪᒃᑯᒃᑐᑦ ᐱᔪᓐᓇᐅᑎᖏᓪᓗ ᓯᕗᐊᓃᒻᒪᑕ ᒐᕙᒪᒃᑯᑦ ᐱᓕᕆᐊᕆᓇᓱᒃᑕᓕᒫᖏᓐᓂᑦ, ᑭᒡᒐᖅᑐᐃᔨ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᐅᑯᓂᐊ ᖃᓄᐃᓕᐅᕆᐊᖁᔨᕗᑦ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ, 
ᐃᑲᔪᖅᑐᐃᓪᓗᑎᒃ ᒪᒃᑯᒃᑐᑦ ᐱᔪᓐᓇᑎᖏᓐᓂᑦ ᒪᓕᒃᖢᑎᒃᓗ ᒪᓕᒐᑎᒍᑦ ᐱᓕᕆᐊᕗᑦ 
ᖃᓄᐃᓕᐅᕆᐊᖁᔨᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᒪᓕᒐᓕᐅᕆᓂᖕᓂᑦ, ᒪᓕᒃᓗᑎᒃ ᐃᓚᒍᑕᖕᒥᑦ 3 
of the ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓᓂᑦ.2 

 

ᐃᓱᒪᓕᐅᕆᙱᓪᓗᓯ ᐱᑕᖃᙱᑎᓪᓗᖓ 

ᐱᔭᕆᐊᖃᓪᓚᕆᒃᑐᑦ ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᑎᑦᑎᓗᑎᒃ ᑲᔪᖏᖅᓴᐃᓗᑎᒃᓗ ᒪᒃᑯᒃᑐᓂᑦ 
ᐃᓱᓕᒪᓕᐅᕆᓂᖕᒥᑦ. ᐃᓚᐅᑎᓪᓗᒋᑦ ᒪᒃᑯᒃᑐᑦ ᐃᓱᒪᓕᐅᕆᓂᖕᓂᑦ ᐃᓱᒪᓕᐊᖑᓂᐊᕐᑐᖅ 
ᐊᒃᑐᐃᓂᐊᕐᐸᑦ ᒪᒃᑯᒃᑐᒥᑦ, ᐊᑲᐅᓇᔭᖅᑐᖅ ᒪᒃᑯᒃᑐᓄᑦ ᐊᔪᕈᓐᓃᖅᐸᓪᓕᐊᓗᓂ. ᑎᑎᕋᖅᓯᒪᔪᖅ 
12−ᒥᑦ ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᖓ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ 3 ᒐᕙᒪᒃᑯᓐᓂᑦ 
ᐃᑲᔪᖅᑐᐃᔭᕆᐊᖃᖁᔨᕗᑦ ᐃᓱᒪᒋᔭᒥᓂᒃ ᐅᖃᕈᓐᓇᖁᓪᓗᒋᑦ ᖃᓄᓕᒫᖅ ᐃᒻᒥᓄᑦ ᐊᒃᑐᐃᔪᑦ 
ᐃᓱᒪᒋᔭᖏᓪᓗ “ᐃᓱᒪᒋᔭᐅᑦᑎᐊᕆᐊᖃᖅᖢᑎᒃ ᒪᓕᒡᓗᒍ ᐅᑭᐅᖓ ᖃᓄᑎᒋᓗ ᐱᕈᖅᓯᒪᖕᒪᖔᑦ.”4 
ᐱᒻᒪᕆᐅᔪᖅ ᑖᓐᓇ ᐱᔪᓐᓇᐅᑎ ᐃᓚᐅᑎᑕᐅᓂᐊᕐᓗᓂ ᑐᑭᖃᑦᑎᐊᕐᓗᓂ ᒪᓕᒐᓕᐊᖑᓂᑦ 
ᐅᑭᐅᑭᓛᖃᖏᓪᓗᓂᓗ ᐃᓱᒪᓕᐊᖑᔪᓂᑦ ᐃᓚᐅᓂᐊᕐᓗᑎᒃ.  

ᐅᑯᐊ ᑎᓴᒪᑦ ᖃᓄᐃᓕᐅᕈᑕᐅᖁᔭᐅᔪᑦ ᐋᖅᑭᒃᑕᐅᓯᒪᔪᑦ ᑐᙵᕕᒋᔭᖓᑎᒍᑦ ᐃᓱᒪᓕᐅᕆᙱᓪᓗᓯ 
ᐱᑕᖃᙱᑎᓪᓗᖓ ᐊᒻᒪᓗ ᐋᔩᖃᑎᒌᓐᓂᖅ, ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ 
ᐊᖏᖃᑎᒌᖕᓂᒃᑯᓪᓗ. 



3 
 

ᖃᓄᐃᓕᐅᕈᑕᐅᖁᔭᖅ #1   

ᐋᖅᑭᒋᐊᕐᓗᒍ ᐃᓚᖓᑦ 1, ᐃᓚᒍᑕᖅ 2 ᐱᖁᔭᒃᓴᖅ 36−ᒥᑦ ᐃᓚᓂᐊᕐᓗᒍ ᑭᓱᓪᓚᕆᖕᓂᑦ 
ᐱᑕᖃᕆᐊᖃᕆᐊᖃᖕᒪᖔ ᐋᖅᑭᒃᓯᓯᒪᔪᖅ ᐅᑭᐅᑭᑦᑐ ᐃᓱᒪᒋᔭᐅᔪᓐᓇᕐᓗᓂ ᐃᓱᒻᒪᒃᓯᒪᔪᖅ 
ᐅᑭᐅᑭᑦᑐᖅ ᐃᓚᐅᓪᓗᓂ ᐅᖃᐅᓯ ᐃᒪᐃᓕᐅᕋᓗᐊᕆᐊᒃᓴᖏᓐᓂᑦ:  

(a) ᐅᑭᐅᑭᓛᖅᑕᖃᔾᔮᙱᑦᑐᖅ ᒪᒃᑯᒃᑐᒧᑦ ᐃᓄᖕᒧᑦ ᓇᓗᓇᐃᕐᑕᐅᔪᖅ ᐃᓱᒻᒪᒃᓯᒪᔪᖅ 
ᐅᑭᐅᑭᑦᑐᖅ; ᐊᒻᒪᓗ  

(b) ᐋᓐᓂᐊᖃᖕᓇᙱᑦᑐᓕᕆᔨ ᐃᓱᒪᒍᓂ ᐃᓅᓕᓴᖅᑕᐅᓂᖓ ᐱᐅᓯᕐᓗ ᐊᑐᕐᑕᐅᔪᖅ 
ᐱᐅᓛᖑᓂᖓᓂ ᐅᑭᐅᑭᑦᑐᒧᑦ ᖃᓄᐃᙱᑦᑎᐊᕐᓂᖏᓐᓄᓪᓗ.  

ᒪᓕᒋᐊᓕᑦ ᒐᕙᒪᒃᑯᑦ ᐊᑐᖃᑦᑕᕐᑕᖏᑦ ᐃᓱᒪᓕᐅᕆᓂᐊᕐᓗᑎᒃ ᒪᒃᑯᒃᑐᖅ ᐃᓱᒪᒃᓯᒪᔪᖅ 
ᑭᒃᑯᑐᐃᓐᓇᓄᑦ ᐊᑐᐃᓐᓇᐅᓪᓗᐊᖅᑐᖅ, ᑭᓯᐊᓂᓕᑦᑕᐅᖅ ᐱᒻᒪᕆᐅᖕᒥᔪᖅᑕᐅᖅ ᐃᓱᒪᓕᐊᖑᔪᖅ 
ᐃᓱᒻᒪᒃᓯᒪᓂᖕᒧᑦ ᐊᔪᙱᓐᓂᖓᓗ ᒪᒃᑯᒃᑑᑉ ᐋᖅᑭᒃᑕᐅᕙᒡᓗᑎᒃ ᐊᑕᐅᓯᐊᑦᑕᕐᓗᒋᑦ.  

ᒐᕙᒪᒃᑯᑦ ᑲᒪᒋᔭᖃᖕᒪᑕ ᓴᐳᔾᔨᓂᖕᓂᑦ ᒪᒃᑯᒃᑐᓂᑦ ᐱᐅᓛᓪᓗ ᐱᔭᕆᐊᓕᖏᑦ 
ᐃᓱᒪᒋᔭᐅᖏᓐᓇᖃᑦᑕᕆᐊᓖᑦ, ᐱᓗᐊᖅᑐᒥᑦ ᖃᐅᔨᓇᓱᒃᑎᓪᓗᒋᑦ ᑖᓐᓇ ᒪᒃᑯᒃᑐᖅ ᐃᓱᒻᒪᒃᓯᒪᖕᒪᖔᑦ 
ᐅᑭᐅᑭᑦᑐᖅ ᐋᒃᑲᓘᓐᓃᑦ. ᐃᓄᐃᑦ ᐱᒻᒪᕆᐅᒋᔭᖏᑦ ᐱᔨᑦᓯᕐᓂᖅ, ᐱᔨᑦᑎᕋᕐᖢᓂ ᐃᑲᔪᖅᖢᓂᓗ 
ᐃᓚᒥᑦ ᓄᓇᓕᖕᓂᓪᓗ, ᐱᒋᐊᒃᑲᓐᓂᕐᑎᑦᑎᕙᒃᐳᑦ ᑲᒪᒋᔨᒃᓴᓂᑦ ᐱᔨᑦᑎᕋᖅᑎᒃᑯᓐᓄᑦ 
ᐃᓱᒪᓕᐅᕆᓂᐊᕐᓗᑎᒃ ᒪᓕᒡᓗᑎᒃ ᐱᐅᓛ ᐱᔭᕆᐊᖃᖅᑕᑦ ᓄᑕᕋᒧᑦ.  

ᖃᓄᐃᓕᐅᕈᑕᐅᖁᔭᐅᔪᖅ #2 

ᐋᖅᑭᒋᐊᕐᓗᒍ ᐃᓚᖓ 1, ᐃᓚᒍᑕᖅ 3 ᐱᖁᔭᒃᓴᖅ 36−ᒥᑦ ᐋᓐᓂᐊᓯᐅᑎᓕᕆᔨᒻᒪᕆᖕᒥᑦ 
ᐅᑭᐅᑭᑦᑐᓂᑦ ᓂᕈᐊᕐᑎᑕᐅᕙᒡᓗᑎᒃ ᑎᒃᑯᐊᖅᑕᐅᔪᖅ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᐃᑦ, ᐅᕝᕙᓘᓐᓃᑦ 
ᐅᑭᐅᑭᑦᑐᖅ ᓂᕈᐊᕈᓐᓇᙱᑉᐸᑦ, ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᖕᒧᑦ ᐃᓱᒪᒃᓴᕐᓯᐅᕐᓗᑎᒃ 
ᐅᑭᐅᑭᑦᑑᑉ ᐃᓱᒪᒋᔭᖏᑦ, ᑭᓇ ᑎᒃᑯᐊᖅᑕᐅᔪᖅ ᐅᕝᕙᓘᓐᓃᑦ ᑎᒃᑯᐊᕐᑕᐅᔪᐃᑦ 
ᑭᓇᐅᓪᓗᐊᖕᒪᖔᑦ/ᖔᑕ. 

ᐱᖁᔭᒃᓴᖅ 36, ᑐᒃᓯᕋᖅᑕᐅᔪᖅ, ᐱᔪᓐᓇᕐᑎᑦᑎᕗᖅ ᐃᓐᓇᕐᓂᑦ ᐃᓱᒻᒪᒃᓯᒪᔪᓂᒡᓗ ᐅᑭᐅᑭᑦᑐᓂᑦ 
ᑎᒃᑯᐊᕐᓯᓂᐊᕐᓗᖏᑦ ᐃᓄᖕᒥᑦ (ᐃᓄᖕᓂᑦ) ᑎᒃᑯᐊᕐᑕᐅᔪᖅ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᐃᑦ. 
ᐅᑭᐅᑭᑦᑐᓄᑦ, ᑭᒡᒐᖅᑐᐃᔨᐅᕙᒃᐳᑦ ᐊᖓᔪᖅᑳᖏᑦ ᐃᓄᒡᓘᓐᓃᑦ ᒪᓕᒐᑎᒍᑦ ᐊᖏᕐᓯᔪᓐᓇᖅᑐᖅ 
ᐅᑭᐅᑭᑦᑑᑉ ᐃᓅᓕᓴᐅᑎᒃᓴᖓᓂᑦ. ᐃᓛᓐᓂᒃᑯᑦ, ᒪᒃᑯᒃᑑᑉ ᐊᖓᔪᖅᑳᖏᑦ ᓈᒻᒪᓛᖑᑐᐃᓐᓇᕆᐊᓖᑦ 
ᑎᒃᑯᐊᖅᑕᐅᔪᐃᑦ; ᑭᓯᐊᓂᓕ, ᑕᐃᒪᐃᙱᑐᐃᓐᓇᕆᐊᖃᖅᐸᖕᒥᔪᖅ. ᐱᐅᓛᒃᑯᑦ ᐱᔭᐅᔭᕆᐊᓕᖕᓂᑦ 
ᒪᒃᑯᒃᑑᑉ ᐃᓱᒪᒧᑦ ᐃᑲᔪᖅᑐᕐᑕᐅᔪᒪᓗᓂ ᓇᓗᓇᐃᕐᑕᐅᓯᒪᓗᓂᓘᓐᓃᑦ ᐃᓱᒪᒃᑯᑦ 
ᐃᑲᔪᖅᑕᐅᔭᕆᐊᓕᒃ, ᒪᓕᒐᖅ ᐋᓐᓂᐊᖃᖕᓇᙱᑦᑐᓕᕆᔨᒥᑦ ᐅᑭᐅᑭᑦᑐᒥᑦ 
ᓂᕈᐊᖅᑎᑦᑎᔭᕆᐊᖃᕋᔭᖅᐳᑦ ᐅᕝᕙᓘᓐᓃᑦ ᐃᓱᒪᒋᓗᒍ ᐅᑭᐅᑭᑦᑑᑉ ᐃᓱᒪᒋᔭᖓ ᓂᕈᐊᖕᓂᐊᕐᓗᓂ 
ᑎᒃᑯᐊᖅᑕᐅᔪᖅ ᑎᒃᑯᐊᒻᑕᐅᕗᐃᓪᓘᓐᓃᑦ. 

ᖃᓄᐃᓕᐅᕈᑕᐅᖁᔭᐅᔪᖅ #3 

ᐋᖅᑭᒋᐊᕐᓗᒍ ᐃᓚᖓᑦ 1, ᐃᓚᒍᑕᒃᑲᓐᓂᖅ 3(9) ᐱᖁᔭᒃᓴᐅᑉ 36 ᐃᓚᓂᐊᕐᓗᒍ ᐅᑭᐅᑭᑦᑐᖅ 
ᐃᓅᓗᓂ ᑐᒃᓯᕋᕈᓐᓇᕐᓗᓂ ᑲᑎᒪᔨᓄᑦ ᕿᒥᕐᕈᔨᓄ ᐃᓱᒪᓕᐅᕆᔭᐅᓂᐊᕐᓗᓂ ᐃᒃᐱᒋᔭᐅᓗᓂ 
“ᐊᖏᕐᓂᖅ ᐃᓱᒪᓕᐅᕆᓂᕐᓘᓐᓃᑦ” ᐅᖃᐅᓯᐅᓯᒪᔪᖅ ᑕᒡᕙᓂ ᐃᓚᒍᑕᒃᑲᓐᓂᕐᒥᑦ. 

ᐃᓚᒍᑕᒃᑲᓐᓂᕐᒥᑦ 3(9) ᐱᔪᓐᓇᖅᑎᑦᑎᙱᓚᖅ ᐅᑭᐅᑭᑦᑐᒥᑦ ᑐᒃᓯᕋᕐᓂᖕᒥᑦ ᑲᑎᒪᔨᓄᑦ ᕿᒥᕐᕈᔨᓄᑦ. 
ᐅᑭᐅᑭᑦᑐᖅ ᓂᕈᐊᕈᓐᓇᖅᑐᖅ ᓇᓗᓇᐃᕐᑕᐅᓗᓂ ᐃᓱᒻᒪᒃᓯᒪᔪᖅ ᐅᑭᐅᑭᑦᑐᒥᑦ, ᑭᓯᐊᓂᓕ ᒪᒃᑯᒃᑐᖅ 
ᐃᓱᒪᒋᔭᐅᔪᓐᓇᙱᓚᖅ ᐃᓱᒻᒪᒃᓯᒪᔪᖅ ᐅᑭᐅᑭᑦᑐᖅ ᐱᔾᔪᑎᒋᓗᒍ ᐃᓅᓕᓴᐅᑎᓄᑦ 
ᐃᓱᒪᓕᐅᕆᓂᖕᓄᑦ ᐅᕝᕙᓘᓐᓃᑦ ᑲᒪᔨᐅᔪᒪᓇᔭᙱᓚᑦ ᐃᓱᒪᓕᐅᕆᓂᖕᓂᑦ ᐃᓱᒻᒪᒃᓯᒪᓗᓂᐅᒐᓗᐊᖅ 
ᑐᑭᓯᔪᓐᓇᕐᓗᓂ ᐊᖏᖃᑎᒌᙱᓐᓂᐅᔪᓂᑦ ᐃᒻᒥᓂᒃ ᓂᕈᐊᕐᓯᒪᔭᖏᓐᓂᒡᓗ ᑎᒃᑯᐊᖅᑕᐅᔪᖅ 
ᑎᒃᑯᐊᖅᑕᐅᔪᐃᓪᓘᓐᓃᑦ. ᐊᑐᓕᕐᑎᑉᐸ ᐅᓇ ᖃᓄᐃᓕᐅᕈᑕᐅᖁᔭᖅ ᐱᕕᖃᓕᕋᔭᖅᑐᑦ 
ᑐᒃᓯᕋᕈᓐᓇᕐᓯᓗᑎᒃ ᐃᓱᒪᓕᐅᕆᔭᒃᓴᒥᑦ ᑲᑎᒪᔨᓂᑦ ᕿᒥᕐᕈᔨᓂᑦ ᑕᒡᕙᙵᑦ. 

ᖃᓄᐃᓕᐅᕈᑕᐅᖁᔭᐅᔪᖅ #4 

ᐋᖅᑭᒋᐊᕐᓗᒍ ᐃᓚᖓᑦ 7 ᐱᖁᔭᒃᓴᒥᑦ 36 ᐱᔭᕆᐊᖃᓕᕐᓗᑎᒃ ᑲᑎᒪᔨᑦ ᕿᒥᕐᕈᓂᖕᒥᑦ 
ᐃᓱᒪᒋᓂᐊᕐᓗᓂᔾᔪᒃ ᐃᓱᒪᒋᔭᑦ ᒪᒃᑯᒃᑑᑉ ᐃᓱᒪᓕᐅᕆᓕᕌᖓᒥᒃ ᑖᑉᓱᒧᖓ, ᑭᓯᐊᓂ ᑲᑎᒪᔨᑦ 
ᕿᒥᕐᕈᓂᖕᒧᑦ ᐃᓱᒪᒃᐸᑕ ᓈᒻᒪᙱᑉᐸ ᐅᕝᕙᓘᓐᓃᑦ ᐅᓗᕆᐊᓇᖅᐸᑦ ᒪᒃᑯᒃᑐᒧᑦ. 

ᑎᑎᕋᖅᓯᒪᓂᓕᒃ 12 ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᖏᓐᓂᑦ ᐱᔪᓐᓇᐅᑎᑦ ᓄᑕᕋᖕᒧᑦ 
ᓇᓗᓇᐃᕐᓯᓯᒪᒋᕗᖅ ᒪᒃᑯᒃᑐᑦ “ᐱᕕᖃᖅᑎᑕᐅᓂᐊᕐᐳᑦ ᑐᓴᖅᑕᐅᓂᐊᕐᓗᑎᒃ ᖃᓄᑐᐃᓐᓇᖅ 
ᒪᓕᒐᑎᒍᑦ ᐱᓕᕆᐊᖑᓂᖓᓂᒡᓗ ᐊᒃᑐᐃᔪᖅ ᓄᑕᕋᖕᒥᑦ”.5  ᑲᑎᒪᔨᑦ ᕿᒥᕐᕈᓂᖕᒧᑦ 
ᐃᓱᒪᒃᓴᖅᓯᐅᓕᕌᖓᒥᒃ ᐱᔾᔪᑕᐅᔪᒥᑦ ᓄᑕᕋᖕᒧᑦ ᒪᒃᑯᒃᑐᒧᓪᓘᓐᓃᑦ, ᒪᓕᒋᐊᖃᖅᐳᑦ ᓄᓇᕘᑉ 
ᒪᓕᒐᖏᓐᓂᑦ ᐱᕕᖃᖅᑎᓪᓗᒍᓗ ᒪᒃᑯᒃᑐᐃᑦ ᐃᓱᒪᒥᓂᒃ ᐅᖃᕈᓐᓇᕐᓗᑎᒃ, ᑭᓯᐊᓂᓕ ᑲᑎᒪᔨᑦ 
ᕿᒥᕐᕈᓂᖕᒧᑦ ᐃᓱᒪᒃᐸᑕ ᐱᕕᖃᖅᑎᑕᐅᓂᖓ ᓈᒻᒪᒐᔭᙱᑉᐸᑦ ᐅᓗᕆᐊᓇᕋᔭᖅᐸᓪᓘᓐᓃᑦ 
ᒪᒃᑯᒃᑐᒧᑦ. 

 

ᐃᑲᔪᖅᑐᐃᓂᖅ ᖃᓄᐃᓕᐅᕈᑕᐅᖁᔭᓂᑦ ᓴᖅᑭᑕᑦ ᐃᓱᒪᕗᑦ ᓱᖁᑕᐅᔪᑦ (Our Minds Matter) 

ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᖃᐅᔨᒪᔪᑦ ᑎᑎᕋᕐᕕᑦᑕ ᖃᓄᐃᓕᐅᕆᐊᕈᑕᐅᖁᔭᖏᓐᓂᑦ ᐃᓱᒪᕗᑦ 
ᓱᖁᑕᐅᔪᑦ (Our Minds Matter): ᒪᒃᑯᒃᑐᓄᑦ ᑐᓴᒐᒃᓴᖅ ᕿᒥᕐᕈᔭᐅᓯᒪᔪᑦ ᐃᓱᒪᒥᒍᑦ  
ᐊᔪᕈᑎᓕᖕᓄᑦ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ (ᐃᓱᒪᕗᑦ ᓱᖁᑕᐅᔪᑦ).6  ᐊᒥᓱᑦ 
ᖃᓄᐃᓕᐅᕈᑕᐅᖁᔭᑦ ᒪᓕᒐᑎᒍᑦ ᐊᓯᔾᔨᕆᐊᖃᙱᑦᑐᑦ; ᑭᓯᐊᓂᓕ, ᐱᖁᔭᒃᓴᖅ 36 
ᑲᒪᒋᔭᖄᓂᖅᑰᔨᔪᖅ ᐃᓱᒫᓗᑕᐅᔪᓂᑦ ᓴᖅᑭᑕᐅᓚᐅᕐᑐᑦ ᕿᒥᕐᕈᓂᖃᖅᑎᓪᓗᑕ ᑎᑎᓚᐅᕐᖢᑎᒍᓪᓗ 
ᐅᓂᒃᑳᑦᑎᓐᓂᑦ. ᓲᕐᓗ, ᐃᓚᒍᑕᓂᑦ 14, 45, ᐊᒻᒪᓗ 58 ᐱᖁᔭᒃᓴᒥᑦ 36 ᑲᒪᒋᔭᖃᓪᓗᐊᕐᑐᑦ 
ᑕᑯᔭᐅᒃᑲᓐᓂᕐᓗᓂ ᑭᖑᓂᐊᒍᓪᓗ ᑲᒪᒋᔭᐅᓗᓂ ᐊᓂᒃᐸᑦ, ᐊᔾᔨᖃᖅᑐᖅ ᐃᓚᖓᓐᓂᑦ 

ᖃᓄᐃᓕᐅᕈᑕᐅᖁᔭᒥᑦ #5−ᒥᑦ ᐃᓱᒪᕗᑦ ᓱᖁᑕᐅᔪᑦ.a  ᓄᓇᕗᑦ ᒪᓕᒐᖏᑦ 
ᐊᐅᓚᑦᑎᒐᓗᐊᖅᑎᓪᓗᒋᑦ ᐋᓐᓂᐊᖃᖕᓇᙱᑦᑐᓕᕆᔨᓂᑦ ᐱᖃᖅᑎᑕᐅᓪᓗᑎᒡᓗ ᐃᓱᒪᓕᕆᓂᖕᒥ 
ᓄᓇᕗᒻᒥᑦ, ᓂᕆᐅᒃᐳᖓ ᒐᕙᒪᒃᑯᑦ ᓄᓇᕗᒻᒥᑦ ᐊᔾᔨᐸᓗᐊᓂᑦ ᖃᓄᐃᓕᐅᕆᐊᖃᖕᓂᐊᕐᐳᑦ 
ᐱᔨᑦᑎᕋᖅᑐᓂᑦ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ ᑭᒡᒐᖅᑐᐃᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᑳᓐᑐᕌᒃᑎᒍ ᓄᓇᕗᑦ−ᓯᓚᑖᓂᑦ. 

ᐊᒻᒪᓗᑦᑕᐅᖅ, ᓲᕐᓗ ᐃᓚᒍᑕᒥᑦ 17 ᐱᖁᔭᒃᓴᒥᑦ 36 — ᑐᓴᖅᑎᑦᑎᓂᖅ 
ᐃᒻᒥᓃᕋᓱᒃᑐᖃᓚᐅᕐᑎᓪᓗᒍ — ᑲᒪᒋᔭᖃᑐᐃᓐᓇᕆᐊᓕᒃ ᖃᓄᐃᓕᐅᕆᐊᖁᔭᒥᑦ #7 ᐃᓱᒪᕗᑦ 
ᓱᖁᑕᐅᔪᒥᑦ.b  ᓇᓗᓇᐃᕐᐸᕋ ᑖᓐᓇ ᐱᖁᔭᒃᓴᖅ 36 ᐊᑐᓕᔾᔮᙱᑦᑐᖅ ᒪᓕᒋᐊᓖᑦ ᐱᔾᔪᑎᓕᑦ 
ᑖᒃᑯᓄᖓ ᓴᖅᑭᑕᐅᓚᐅᙱᑎᓪᓗᒋᑦ. ᐊᔭᐅᕐᑐᖅᐸᒃᑲ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᐊᑐᖁᓪᓗᒋᑦ 
ᐃᓱᒪᒥᓂᒃ ᑖᒃᑯᐊ ᒐᕙᒪᒃᑯᑦ ᓯᕗᒧᐊᒐᓗᐊᕆᐊᒃᓴᖏᓐᓂᑦ ᑖᒃᑯᓂᖓ ᒪᓕᒋᐊᓕᖕᓂᑦ 
ᑐᐊᕕᖕᓇᕐᓗᑎᒃ. 

ᐅᑯᐊ ᖃᓄᐃᓕᐅᕈᑕᐅᖁᔭᐅᔪᑦ ᓴᖅᑭᑕᐅᓯᒪᔪᑦ ᒪᓕᒃᖢᑎᒃ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ, 
ᐱᓕᕆᖃᑎᒌᖕᓂᖅ ᐊᑕᐅᓯᖕᒧᑦ ᐱᔾᔪᑎᒧᑦ, ᐃᓕᓴᖅᓯᓂᖅ ᐱᒻᒪᕆᐅᔪᓂᑦ ᐱᓕᕆᕝᕕᖕᒥᑦ 
ᐱᓕᕆᖃᑎᖃᒌᒃᑐᑦ ᑖᒃᑯᐊ ᒪᒃᑯᒃᑐᑦ ᐊᑦᑕᖕᓇᙱᑦᑐᒦᖁᓪᓗᒋᑦ, ᐃᓕᓴᖕᓇᖅᑐᒦᓪᓗᑎᒃ 
ᖃᓄᐃᙱᑦᑎᐊᕋᓱᖕᓂᐊᕐᓗᑎᒃ. 

ᐊᑐᓕᖁᔭᐅᔪᖅ #5 

                                    
aᖃᓄᐃᓕᐅᕆᐊᖁᔨᔾᔪᑎ #5 "ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᒋᐊᓲᑦ ᑎᑎᕋᖅᓯᒪᔪᒃᑯᑦ ᐊᖏᖃᑎᒌᒃᖢᑎᒃ 
ᐱᓕᕆᖃᑎᒌᑦ ᓈᒻᒪᒋᔭᒃᑯᑦ ᐱᔨᑦᑎᕋᐅᑎᓕᑦ ᐱᔭᕆᐊᓕᖕᓂᑦ ᓴᖅᑭᑕᐅᓗᑎᒃ ᓄᓇᕗᒻᒥᐅᙱᑦᑐᖅ ᐃᓱᒪᓕᕆᕝᕕᖕᒧᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑖᒃᑯᐊ ᐱᔨᑦᑎᕋᐅᑎᑦ ᒫᓐᓇ ᐱᑕᖃᙱᑎᓪᓗᒋᑦ ᓄᓇᕗᒻᒥ, ᐱᑎᑦᑎᓗᑎᒃᓗ ᓄᑕᖅᑲᑦ 
ᒪᒃᑯᒃᑐᓪᓗ ᐱᓗᑎᒃ ᓈᒻᒪᒋᔭᖏᓐᓂᒃ ᑲᒪᒋᔭᐅᒃᑲᓐᓂᕐᓂᕐᒥᒃ ᑕᑯᔭᐅᒃᑲᓐᓂᕈᑎᓂᒃᓗ ᐊᖏᕐᕋᖏᓐᓄᑦ 
ᐅᑎᖅᓯᒪᓕᖅᑎᓪᓗᒋᑦ". 
bᖃᓄᐃᓕᐅᕈᑕᐅᖁᔭᐅᔪᖅ #7 "ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓕᖅᑎᑦᑎᓪᓗᑎᒃ ᐊᑐᓕᖁᔭᐅᔪᓂᒃ iii(4) ᐊᒻᒪᓗ 
iii(5) 2015−ᒥᑦ ᑐᖁᖓᔪᓕᕆᔨᐅᑉ ᓈᓚᒃᑎᑦᑎᔾᔪᑎᕕᓂᐊᓂ ᐃᒻᒥᓃᖅᑐᓄᑦ, ᐊᑐᕐᑕᐅᓗᑎᒃᓗ ᐅᑯᐊ 
ᖃᓄᐃᓕᐅᕈᑕᐅᖁᔭᑦ ᐃᒻᒥᓃᖕᓂᖕᒥᑦ ᐃᓱᒪᔪᖃᖅᐸᑦ ᐃᒻᒥᓃᕋᓱᒃᓗᑎᒃᓗ. ᑖᒃᑯᐊ ᐊᑐᓕᖁᔭᑦ ᐅᖃᖅᓯᒪᔪᑦ, ᐃᓚᖓᓂ, 
ᓄᓇᕗᒻᒥ ᒐᕙᒪᒃᑯᑦ,  

ᖃᓄᐃᓕᐅᕈᑕᐅᖁᔭᐅᔪᖅ iii(4) 
ᐋᖅᑭᒃᓯᓗᑎᒃ ᖃᐅᔨᒋᐊᒃᑲᓐᓂᕐᕕᐅᓂᕐᓂ ᒪᓕᒋᐊᓕᖕᓂᑦ ᐃᓄᖕᓄᑦ ᐃᖕᒥᓃᕆᐊᖅᓯᒪᔪᓄᑦ ᑎᑭᓪᓗᒍ ᐄᐳᕈ 
2016. ᐊᑐᓕᖁᔭᐅᔪᖅ iii(5) 
ᐊᓯᔾᔨᕐᓗᒍ ᐃᓱᒪᓕᕆᓂᕐᒧᑦ ᐱᖁᔭᖅ ᐱᔪᓐᓇᖅᑎᑦᑎᓗᑎᒃ ᖃᑕᙳᑎᒋᔭᐅᔪᑦ ᖃᐅᔨᒋᐊᕐᕕᐅᔪᓐᓇᕐᓗᑎᒃ 
ᐃᓚᐅᑎᑕᐅᑲᐅᑎᒋᓗᑎᒃᓗ ᐃᖕᒥᓃᖅᑐᖃᕋᓱᓚᐅᖅᑎᓪᓗᒍ ᓱᖁᑎᒋᙱᓪᓗᒍ ᐅᑭᐅᕆᔭᖅ ᐃᓄᖕᒧᑦ 
ᐃᖕᒥᓃᕋᓱᓵᖅᑐᒧᑦ. ᑖᓐᓇ ᐊᑐᖃᑦᑕᐃᓐᓇᓪᓗᐊᖅᑐᖅ, ᐱᔭᕆᐊᖃᕐᒥᔪᖅᑕᐅᖅ ᐃᓱᒪᓕᕆᔩᑦ ᐱᓕᒻᒪᒃᓴᖅᑕᐅᓗᑎᒃ 
ᖃᐅᔨᑎᑕᐅᒃᑲᓐᓂᕐᓗᑎᒃᓘᓐᓃᑦ ᐋᖅᑭᒃᓰᓐᓇᐅᔭᕐᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᕙᒌᔭᐅᒻᒥᒃ 
ᐱᓕᕆᐊᖃᕐᓗᑎᒃᓗ ᐃᓅᓯᓕᕆᓂᕐᒥᒃ ᖃᑕᙳᑎᖏᑦ ᐃᓚᐅᓗᑎᒃ. ᑖᓐᓇ ᓄᑖᖅ ᐊᑐᓕᖁᔭᐅᔪᖅ 
ᐃᓚᐅᑎᑦᑎᓪᓗᓂ ᓄᒃᑎᖅᑎᕆᓂᕐᓂ ᐊᑐᒐᒃᓴᓂᑦ ᐱᓕᒻᒪᒃᓴᒃᑲᓐᓂᕐᓂᕐᒧᑦ ᐊᓯᔾᔨᕐᓗᒋᓪᓗ ᖃᐅᔨᑎᑦᑎᒃᑲᓐᓂᕈᑎᑦ 
ᖃᑕᙳᑎᒌᖕᓂᖅᓴᐅᓗᑎᒃ ᓄᓇᓕᖕᒥᓗ ᐋᖅᑭᒃᓯᓇᓲᑎᓂᒃ ᐱᒋᐊᕐᓂᕐᓂ. 

ᐃᓚᒃᑲᓐᓂᕐᓂᐊᕐᓗᒍ ᐊᑐᓕᖁᔭᐅᔪᖅ iii(5), ᐃᓚᓯᖁᔨᕗᒍ ᓇᓖᕌᒐᒃᓴᒥᑦ ᐊᓯᖓᓂᑦ ᐃᓐᓇᖕᒥᑦ ᐃᒪᒋᔭᖅ 
ᓈᒻᒪᒋᔭᐅᙱᑉᐸᑦ. 

ᐋᖅᑭᒋᐊᕐᓗᒍ ᐃᓚᖓ 2, ᐃᓚᒍᑕᖅ 4 ᐱᖁᔭᒃᓴᒥᑦ 36 ᐃᓚᓂᐊᕐᓗᒍ ᐱᓕᕆᐊᖑᓂᖏᑦ 
ᐃᓱᒪᓕᕆᓂᖕᒧᑦ ᐋᖅᑭᒋᐊᕆᓂᒃᓴᖅ ᐃᓕᓐᓂᐊᕐᑎᓄᑦ ᐃᓕᓐᓂᐊᕐᕕᖕᓂᑦ. 

ᐃᓱᒪᕗᑦ ᓱᖁᑕᐅᔪᒥᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐅᖃᐅᔾᔨᓚᐅᕐᐳᑦ 
"ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᓪᓗ ᐱᓕᕆᖃᑎᒌᒃᓗᑎᒃ ᐃᓗᐃᑦᑐᓂᑦ 
ᐃᓱᒪᓕᕆᓂᖕᒧᑦ ᐱᔨᑦᑎᕋᐅᑎᑖᕐᓗᑎᒃ, ᐃᓚᐅᓗᓂ ᓄᓇᕐᔪᐊᒥᑦ ᐱᓕᕆᐊᒃᓴᑦ, ᑐᕌᒐᑦ 
ᐋᖅᑭᒋᐊᕆᓂᑦ, ᐱᓪᓗᕆᒃᑐᒥᓪᓗ ᐋᖅᑭᒋᐊᕆᓂᖕᓂᑦ ᐊᑐᕐᑕᐅᓗᑎᒃ ᓄᓇᕗᒻᒥᑦ 
ᐃᓕᓐᓂᐊᕐᕕᖕᓂᑦ."7 

ᕿᒥᕐᕈᑎᓪᓗᑕ ᐃᓱᒪᓕᕆᓂᖕᒧᑦ ᐱᔨᑦᑎᕋᐅᑎᓂᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᒪᒃᑯᒃᑐᐃᑦ 
ᐅᖃᖃᑦᑕᓚᐅᕐᑐᑦ ᐃᓱᒪᓕᕆᔨᖃᕈᒪᓪᓗᑎᒃ ᐃᓕᓐᓂᐊᕐᕕᖕᓂᑦ. ᐅᓇ ᖃᓄᐃᓕᐅᕆᐊᕈᑕᐅᖁᔭᖅ 
ᐅᖃᑦᑎᐊᕐᓯᒪᔪᖅ ᑐᒃᓯᕌᖏᓐᓂᑦ. ᐃᓱᒪᓕᕆᓂᖕᒧᑦ ᐱᔨᑦᑎᕋᐅᑎᖃᖅᑎᑦᑎᓂᖅ ᐃᓕᓐᓂᐊᕐᕕᖕᓂᑦ, 
ᐊᑐᐃᓐᓇᐅᓂᖏᓐᓄᑦ ᐋᓐᓂᐊᕕᖕᓂᑦ, ᓇᓖᕌᕈᑕᐅᔪᓐᓇᕐᐳᑦ ᐊᑲᐅᓛᒃᑰᕐᓂᐊᕐᓗᑎᒃ ᒪᒃᑯᒃᑐᑦ 
ᓄᓇᕗᒻᒥᐅᑦ. ᐱᔨᑦᑎᕋᖅᑎᑦ ᑲᒪᒋᔭᖃᕋᔭᖅᑐᑦ ᐱᓕᕆᖃᑎᖃᕐᓗᑎᒃ ᒪᒃᑯᒃᑐᓂᑦ ᖃᐅᔨᓇᓱᒡᓗᑎᒃ 
ᓈᒻᒪᓛᓂᑦ ᐱᔨᑦᑎᕋᐅᑎᓂᑦ ᐊᑕᐅᓯᐅᑦᑕᕐᓗᑎᒃ. 

ᐃᓚᓗᒍ ᐱᓕᕆᐊᓄᑦ ᐃᓱᒪᓕᕆᓂᖕᒧᑦ ᐋᖅᑭᒋᐊᕈᑎᒃᓴᓂᑦ ᐃᓕᓐᓂᐊᕐᑎᓄᑦ ᐃᓕᓐᓂᐊᕐᕕᖕᓂᑦ 
ᐱᔪᓐᓇᐅᑕᐅᓂᐊᕐᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᓕᓐᓂᐊᕐᓂᓕᕆᔨᒃᑯᓐᓂᓪᓗ 
ᐱᓕᕆᖃᑎᒌᒃᓗᑎᒃ ᐋᖅᑭᒃᓯᓂᐊᕐᓗᑎᒃ ᐱᐅᓛᓂᑦ ᑐᕌᖓᔪᑦ ᓄᓇᕗᒻᒥᑦ ᓄᑕᖅᑲᓄᑦ ᒪᒃᑯᒃᑐᓂᓪᓗ. 

 

ᐅᓂᒃᑳᓕᐅᕐᐸᖕᓂᖅ ᐃᓱᒪᓕᕆᓂᖕᒧᑦ ᖃᓄᐃᓐᓂᕆᔭᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ: ᐃᓚᓕᐅᔾᔨᓂᖅ 
ᒐᕙᒪᒃᑯᑦ ᑲᒪᒋᔭᖏᑦ ᐃᓱᒪᒋᔭᐅᖁᓪᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ ᐃᓛᒃᑰᕐᓗᑎᒃ ᐃᓐᓇᖕᓂᑦ 
ᐃᓱᒪᓕᕆᓂᖕᒧᑦ ᐱᖁᔭᒥᑦ 

ᐃᓚᖓᑦ 2, ᐃᓚᒍᑕᖅ 5 ᐱᖁᔭᒃᓴᒥᑦ 36 ᐱᔭᕆᐊᖃᖅᑎᑦᑎᕗᖅ ᒥᓂᔅᑕᒥᑦ ᐋᖅᑭᒃᓱᐃᓗᓂ 
ᐅᐸᓗᖓᐃᔭᐅᑎᒥᑦ ᑐᕌᖓᔪᑦ ᐃᓱᒪᓕᕆᓂᖕᒧᑦ ᐅᐃᕆᓯᒪᓂᖕᓂᓪᓗ ᐱᔭᐅᔭᕆᐊᓕᑦ ᓄᓇᕗᒻᒥᐅᓄᑦ. 
ᓄᑕᖅᑲᑦ ᒪᒃᑯᒃᑐᓪᓗ ᐊᔾᔨᒋᙱᑕᖏᓐᓂᑦ ᐃᓱᒪᓕᕆᓂᖕᒧᑦ ᐱᔭᕆᐊᖃᖕᒪᑕ ᐊᑐᕐᑕᐅᓲᓂᑦ 
ᐃᓐᓇᖕᓄᑦ ᐱᕈᖅᐸᓪᓕᐊᓂᖏᓐᓄᑦ. 40 ᐳᓴᓐᑎᑦ ᓄᓇᕗᒻᒥᑦ 19−ᓂᑦ ᐅᑭᐅᓕᑦ ᑐᖔᓂᓪᓗ, 
8ᐱᒻᒪᕆᐅᕗᖅ ᐃᓱᒪᖏᑦ ᑭᓱᓪᓚᕆᖕᓂᑦ ᑲᒪᒋᔭᐅᓗᑎᒃ ᐃᓱᒪᓕᕆᓂᖕᒧᑦ ᐅᐃᕆᓯᒪᔪᓕᕆᓂᖕᓄᓪᓗ 
ᐅᐸᓗᖓᐃᔭᐅᑎᓂᑦ ᐊᕐᕌᒍᑕᒫᒥᓪᓗ ᐅᓂᒃᑳᓕᐊᖑᔭᕆᐊᓕᖕᓂᑦ ᐃᓚᒍᑕᒥᑦ 75. 

ᐅᑯᐊ ᒪᕐᕉᒃ ᖃᓄᐃᓕᐅᕈᑕᐅᖁᔭᒃ ᓴᖅᑭᑎᑦᑎᓯᒪᔪᑦ ᐱᔨᑦᓯᕐᓂᖅ, ᐱᔨᑦᑎᕋᖕᓂᖅ ᐱᖃᖅᑎᑦᑎᓂᕐᓗ 
ᐃᓚᒌᓂᑦ ᓄᓇᓕᖕᓂᓪᓗ, ᐃᓕᓴᖅᓯᓂᒃᑯᑦ ᐱᒻᒪᕆᒃ ᐱᓕᕆᐊᒃᓴᕆᔭᑦ ᒪᒃᑯᒃᑐᓄᑦ ᐃᓚᖏᓐᓄᑦ 
ᓄᓇᓕᖕᓄᓪᓗ.  

ᖃᓄᐃᓕᐅᕈᑕᐅᖁᔭᐅᔪᖅ #6 

ᐋᖅᑭᒋᐊᕐᓗᒍ ᐃᓚᖓᑦ 2, ᐃᓚᒍᑕᖅ 5 ᐱᖁᔭᒃᓴᒥᑦ 36 ᐃᓱᒪᓕᕆᓂᖕᒧᑦ ᐅᐃᕆᓯᒪᓂᖕᒧᓪᓗ 
ᐅᐸᓗᖓᐃᔭᐅᑎ ᐱᓕᕆᐊᖃᖁᓪᓗᒍ ᖃᓄᐃᑦᑐᓪᓚᕆᖕᓂᑦ ᐃᓱᒪᓕᕆᓂᖕᓂᑦ ᐱᔭᐅᔭᕆᐊᓕᖕᓂᑦ 
ᓄᑕᖅᑲᑦ ᒪᒃᑯᒃᑐᓄᓪᓗ. 

ᖃᓄᐃᓕᐅᕈᑕᐅᖁᔭᐅᔪᖅ #7 

ᐋᖅᑭᒋᐊᕐᓗᒍ ᐃᓚᖓ 9, ᐃᓚᒍᑕᖅ 75 ᐱᖁᔭᒃᓴᒥᑦ 36 ᐊᕐᕌᒍᑕᒫᒧᑦ ᐅᓂᒃᑳᑦ ᐃᓚᖃᕐᓗᑎᒃ, 
ᒥᑭᓛᓂᑦ, ᓇᐃᓴᖅᑕᐅᓯᒪᔪᓂᑦ ᐱᔨᑦᑎᕋᖅᑕᐅᓯᒪᔪᓂᑦ ᖃᓄᐃᓕᔭᐅᓯᒪᔪᓂᒡᓗ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐃᓱᒪᓕᕆᓂᖕᒧᑦ ᐱᔨᑦᑎᕋᖅᑕᐅᓚᐅᕐᑐᐃᑦ. 

 

ᐅᓂᒃᑳᓕᐅᕐᓂᖅ ᐋᓐᓂᕐᔪᐊᕐᑐᓂᑦ ᑭᒡᒐᖅᑐᐃᔨᒧᑦ 

ᑎᑎᕋᖅᓯᒪᔪᖅ ᐊᑖᓂ 4(1)(b) ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓄᓪᓗ ᐱᖁᔭᖅ 
ᐱᔪᓐᓇᕐᑎᑦᑎᕗᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ "ᕿᒥᕐᕈᓂᐊᕐᓗᓂ ᑭᓱᑐᐃᓐᓇᖕᓂᑦ 
ᐱᔾᔪᑎᓕᖕᓂᑦ ᑐᕌᖓᔪᑦ ᑐᖁᓂᖕᒧᑦ ᐋᓐᓂᕐᔪᐊᖕᓂᖕᒧᓪᓘᓐᓃᑦ ᓄᑕᕋᖕᒥᑦ ᒪᒃᑯᒃᑐᒥᓪᓘᓐᓃᑦ.”9 
ᑕᒡᕙᓂ ᒪᓕᒐᖕᒥᑦ, ᑐᖁᖓᔪᓕᕆᔨ ᑐᑭᒧᐊᒃᑎᑦᑎᔨᓗ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ 
ᐅᓂᒃᑳᓕᐅᕆᐊᖃᖅᑐᑦ ᑐᖁᔪᓂᑦ ᐋᓐᓂᕐᔪᐊᕐᑐᓂᒡᓘᓐᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ. 
ᑖᒃᑯᐊ ᐅᓂᒃᑳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ ᑐᓴᕐᑎᑦᑎᕙᒃᑲᓗᐊᕐᑎᓪᓗᒋᑦ ᑐᖁᔪᓂᑦ 
ᒪᒃᑯᒃᑐᓂᑦ ᐋᓐᓂᕐᔪᐊᕐᑐᓂᒡᓗ ᑐᖁᔪᓂᒡᓗ ᒪᒃᑯᒃᑐᓂᑦ ᐱᓗᐊᕐᑐᒥᑦ ᐱᓕᕆᐊᖑᑎᓪᓗᒋᑦ ᓄᑕᖅᑲᓄᑦ 
ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᑖᒃᑯᐊ ᐅᓂᒃᑳᑦ ᐃᓗᐃᑦᑑᓕᖓᔪᒥᑦ ᑕᑯᑎᑦᑎᔪᓐᓇᙱᑦᑐᑦ 
ᖃᓄᐃᓐᓂᕆᔭᓂᑦ ᓄᑕᕋᓂᑦ ᒪᒃᑯᒃᑐᓂᓪᓗ ᓄᓇᕗᒻᒥᑦ. 

ᐅᓂᒃᑳᓕᐊᖑᔭᕆᐊᖃᖕᓂᖏᑦ ᑖᒃᑯᓂᖓ ᐃᑲᔫᑕᐅᓂᐊᕐᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒧᑦ ᐱᓕᕆᐊᖏᓐᓂᑦ. ᑕᒃᑯᐊ ᐱᓕᕆᐊᖑᔪᑦ ᐃᓱᒪᓕᐅᕈᑎᒃᓴᐃᑦ ᖃᓄᐃᓕᐅᖁᔨᔾᔪᑏᓪᓗ 
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᑎᓕᔭᐅᓯᒪᔪᓂᒡᓗ ᐱᔪᓐᓇᐅᑎᓕᖕᓂᑦ ᐊᑑᑎᖃᖕᓂᖏᓐᓂᑦ, 
ᐅᐸᓗᑲᐅᕐᑐᖅᐸᖕᓂᖏᓐᓂᑦ, ᓈᒻᒪᖕᓂᖏᓐᓂᒡᓗ ᒪᓕᒐᑦ ᐊᑐᐊᒐᓪᓗ ᑐᕌᖓᔪᑦ ᓄᑕᖅᑲᑦ 
ᒪᒃᑯᒃᑐᓄᓪᓗ, ᐊᑐᐃᓐᓇᐅᓂᖏᓐᓂᒡᓗ, ᐊᑑᑎᖃᖕᓂᖏᓐᓂᑦ, ᐅᐸᓗᑲᐅᕐᑐᖅᐸᖕᓂᖏᓐᓂᑦ, 
ᓈᒻᒪᖕᓂᖏᓐᓂᒡᓗ ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ ᑐᕌᖓᔪᑦ ᓄᑕᖅᑲᑦ ᒪᒃᑯᒃᑐᓄᓪᓗ.10 

ᐅᑯᐊ ᒪᕐᕉᒃ ᖃᓄᐃᓕᐅᕈᑕᐅᖁᔭᐅᔪᒃ ᐃᑲᔪᖅᑐᐃᔫᒃ ᐃᓅᖃᑎᒌᑦᓯᐊᕐᓂᖅ, ᐃᒃᐱᒍᓱᑦᑎᐊᖕᓂᖅ 
ᑲᒪᒋᔭᖃᖕᓂᕐᓗ ᐊᓯᖏᓐᓂᑦ ᐃᓄᖕᓂᑦ ᐃᓅᖃᑎᒋᔭᑦᑎᓐᓂᒡᓗ, ᑎᑎᕋᕐᕕᑦᑎᓐᓂᑦ ᑐᓴᕐᑎᑦᑎᓂᐊᕐᒪᑕ 
ᑐᓴᕐᑎᓐᓂᐊᕐᓗᓯ ᖃᓄᐃᓕᐅᕐᑕᐅᖁᔭᑦᑎᓐᓂᑦ ᓇᓗᓇᐃᔭᐃᓇᔭᖅᑐᑦ 
ᐋᓐᓂᖅᑐᖃᖅᑕᐃᓕᒪᑎᑦᑎᓂᖕᓂᑦ ᑐᖁᔪᖃᖅᑕᐃᓕᒪᓂᖕᓂᓪᓗ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ. 

ᐋᖅᑭᒋᐊᕐᓗᒍ ᐱᖁᔭᒃᓴᑦ 36 ᐅᓂᒃᑳᓕᐊᖑᓲᑦ ᒪᓕᒃᖢᒍ ᐃᓚᖓᓐᓂᑦ 3, ᐃᓚᒍᑕᒥᑦ 7 ᐱᔾᔪᑎᓕᒃ 
ᐃᒻᒥᓃᕋᓱᒃᑐᓂᑦ ᑐᓂᔭᐅᖃᑦᑕᖁᓪᓗᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ ᐋᓐᓂᕐᔪᐊᕐᑐᑎᑐᑦ, 
ᐱᓇᔪᒃᑑᑉ ᑐᑭᖓᓃᑦᑐᖅ ᓄᑕᕋᖕᒥᑦ ᒪᒃᑯᒃᑐᒥᓪᓘᓐᓃᑦ ᑐᑭᓕᐊᖑᓯᒪᔪᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᐅᑉ ᐱᖁᔭᖓᓂᑦ. 

ᐃᓱᒪᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥᑦ ᐃᓕᓴᖅᓯᓯᒪᔪᑦ ᐃᒻᒥᓃᕋᓱᖕᓂᑦ ᐊᑦᑕᖕᓇᒻᒪᕆᖕᓂᖓᓂ 
ᐃᒻᒥᓃᖕᓂᖕᒧᑦ11. ᐃᒻᒥᓃᕋᓱᖕᓃᑦ, ᖃᓄᐃᑦᑑᖕᒪᖔ ᑎᒥᒧᑦ ᐋᓐᓂᖕᓂᖓ, ᐋᓐᓂᕐᔪᐊᖕᓂᐅᕗᖅ 
ᐅᖃᐅᓯᐅᔭᕆᐊᖃᖅᖢᓂᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ.  

ᖃᓄᐃᓕᐅᕈᑕᐅᖁᔭᐅᔪᖅ #9 

ᐋᖅᑭᒋᐊᕐᓗᒍ ᐱᖁᔭᒃᓴᖅ 36 ᑐᓴᐅᒪᔭᒃᓴᑦ ᓄᐊᑕᑦ ᒪᓕᒃᖢᒍ ᐃᓚᖓᓂᑦ 3, ᐃᓚᒍᑕᒃᑲᓐᓂᖕᒥᑦ 
8(5) ᑐᓂᔭᐅᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ ᐋᓐᓂᕐᔪᐊᕐᑐᑎᑐᑦ, ᐱᔾᔪᑕᐅᔪᖅ 
ᑐᑭᖓᓃᑉᐸ ᓄᑕᕋᖕᒧᑦ ᒪᒃᑯᒃᑐᒧᓪᓘᓐᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓᓂᑦ. 

ᐱᖁᔭᒃᓴᖅ 36 ᐱᕕᒃᓴᖃᖅᑎᑦᑎᕗᖅ ᐊᑐᕆᐊᓕᒻᒪᕆᖕᒥᑦ ᐅᓂᒃᑳᓕᐅᖕᓂᖕᒥᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐊᓄᑦ ᓄᑕᖅᑲᑦ ᒪᒃᑯᒃᑐᓪᓗ ᒥᒃᓵᓄᑦ ᐋᓐᓂᕐᑐᕕᓃᑦ 
ᐱᕐᔪᐊᖑᑐᐃᓐᓇᕆᐊᖃᕐᒪᑦ ᐊᑯᓂᐅᔪᒧᓪᓘᓐᓃᑦ ᐊᔪᓕᕈᑕᐅᓗᓂ ᖃᓄᐃᙱᑦᑎᐊᕐᓂᖏᓐᓄᑦ, 
ᐃᓚᐅᓪᓗᓂ ᐃᓱᒪᖏᑦ. ᐋᓐᓂᕐᓂᐅᔪᑦ ᐅᑯᐊᖑᑐᐃᓐᓇᕆᐊᓖᑦ, ᑭᒡᓕᖃᕋᓂ ᐅᑯᓄᖓ, 
ᑕᐅᑐᖕᓂᕐᓗᓂ ᖃᓄᐃᕐᔪᐊᕐᑐᓂᑦ ᑐᖁᔪᒥᒡᓗ ᐊᖓᔪᖅᑳᒥᑦ ᖃᑕᙳᑎᒥᓪᓘᓐᓃᑦ. 

 

ᓴᖅᑭᑦᑎᓂᖅ ᑐᓴᒐᒃᓴᓴᓂᑦ ᑐᓴᖅᑎᑦᑎᓂᕐᓗ: ᐃᓚᓕᐅᔾᔨᓂᖅ ᒐᕙᒪᒃᑯᑦ ᐊᑐᕆᐊᖃᖅᑕᖏᓐᓂᑦ 
ᒪᓕᒃᖢᒋ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓᓂᑦ 

ᐊᒥᓱᒐᓚᐅᖕᒪᑕ ᐅᖃᐅᓯᐅᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᒃᓴᒥᑦ 36. ᐅᑯᐊ 
ᐱᒻᒪᕆᐅᔪᑦ ᐃᓚᒍᑕᐃᑦ ᐱᖁᔭᒃᓴᒥᑦ ᓴᙱᒃᑎᔾᔪᑕᐅᓂᐊᕐᑐᑦ ᓴᐳᔾᔨᓂᖕᓂᑦ ᓄᑕᖅᑲᑦ ᒪᒃᑯᒃᑐᓂᓪᓗ 
ᑖᒃᑯᐊᓗ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᐃᑲᔪᖅᑐᖁᕙᕗᑦ ᑖᒃᑯᓂᐊ ᓴᐳᔾᔨᔾᔪᑎᒃᓴᓂᑦ. ᑭᓯᐊᓂᓕ, 
ᐱᕕᒃᓴᖃᖅᑐᖅ ᒪᓕᒐᒃᓴᓕᐊᖑᔪᒪᔪᒧ ᓴᙱᒃᑎᒋᐊᒃᑲᓐᓂᕐᓗᒍ ᐊᑐᕐᓗᑎᒃ ᐊᔾᔨᐸᓗᐊᓂᑦ ᐃᓚᓗᒍᓗ 
ᑭᓱᓪᓚᕆᖕᓂᑦ ᐅᖃᐅᓯᐅᔪᓂᑦ ᓈᒻᒪᒃᑳᖓᒥ ᐱᔭᕆᐊᒃᓴᖅ.  

ᐅᑯᐊ ᒪᕐᕉᒃ ᖃᓄᐃᓕᐅᖁᔨᔾᔪᑏᒃ ᐃᑲᔪᖅᑐᐃᔫᒃ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ, 
ᐱᕆᖃᑎᒌᖕᓂᖅ ᐊᑕᐅᓯᖕᒧᑦ ᐱᔾᔪᑕᐅᔪᒧᑦ, ᐊᔾᔨᒌᓂᑦ ᐱᔭᕆᐊᖃᕐᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᓕᓯᒫᓂᒃᓯᒪᔪᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 
ᐱᖁᔭᖓᓂᑦ ᐃᓱᒪᓕᕆᓂᕐᒧᑦ ᐱᖁᔭᒥᓪᓗ. 

ᐋᖅᑭᒋᐊᕐᓗᒍ ᐃᓚᖓ 3, ᐃᓚᒍᑕᖅ 13(1) ᐱᖁᔭᒃᓴᒥᑦ 36 ᑐᓴᖅᑎᑦᑎᔪᓐᓇᕐᓗᑎᒃ ᑐᓴᐅᒪᔭᒥᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ. 

ᐃᓚᒍᑕᕐᒥᑦ 26 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓᓂ ᐱᔭᕆᐊᖃᖅᑎᑦᑎᕗᖅ 
ᑭᓇᑐᐃᓐᓇᖅ ᐱᓯᒪᒃᓯᔪᖅ ᐊᐅᓚᑦᑎᔪᕐᓘᓐᓃᑦ ᑐᓴᐅᒪᔭᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 
ᐱᒻᒪᕆᐅᒋᓪᓗᓂᐅᒃ ᐱᓕᕆᐊᖃᖕᓂᐊᕐᓗᑎᒃ ᓴᙱᓂᖕᒥᓂᒡᓘᓐᓃᑦ ᐊᑐᕐᓗᑎᒃ “ᑐᓴᖅᑎᑦᑎᓂᐊᕐᐳᖅ 
ᑐᓴᐅᒪᔭᒥᑦ ᑭᒡᒐᖅᑐᐃᔨᒧᑦ."12 ᑕᒪᓐᓇ ᐋᖅᑭᑯᑖᒃᓯᒪᔪᖅ ᐊᑐᕐᑕᐅᓂᐊᕐᖢᓂᓗ ᑐᓴᕐᑕᐅᔪᓂᑦ 
ᒪᓕᒡᓗᓂ ᐱᖁᔭᒃᓴᒥᑦ 36. ᑭᓯᐊᓂᓕ, ᐃᓄᖕᓄᑦ ᑐᑭᓕᐅᕆᔪᓄᑦ ᒪᓕᒐᒥᑦ, ᐋᖅᑭᒋᐊᖁᔭᐅᕗᕐᓕ 
ᐱᖁᔭᒃᓴᒥᑦ 36 ᐋᖅᑭᒃᑕᐅᖁᓪᓗᒍ ᑭᓱᓪᓚᕆᖕᓂᑦ ᑐᓴᖅᑎᑦᑎᔪᓐᓇᖕᒪᖔᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒧᑦ. 

ᑎᑎᕋᕐᕕᒃᐳᑉ ᐅᒃᑯᐃᓚᐅᕐᑎᓪᓗᒍ 2015−ᒥᓂᓂᑦ, ᑐᓴᐅᒪᓂᖕᓄᑦ ᑲᑎᒪᐃᓐᓇᕐᐸᒃᑲᓗᐊᕐᑎᓪᓗᒋᑦ, 
ᐱᓕᒻᒪᒃᓴᓂᖅ, ᐊᑐᕆᐊᓕᓪᓗ ᐱᓕᕆᕝᕕᖕᓄᑦ ᐃᓚᐅᒐᔪᒃᑐᐃᑦ ᑭᒡᒐᖅᑐᐃᓂᖕᒧᑦ ᐱᓕᕆᐊᑦᑎᓐᓂᑦ, 
ᐃᖅᑲᓇᐃᔭᖅᑎᑦ ᓱᓕ ᐊᐱᕆᕙᒃᐳᑦ ᐱᔪᓐᓇᖕᓂᑦᑎᓐᓂᑦ ᑭᒡᒐᖅᑐᐃᔨᕗᓪᓗ ᐱᓯᒪᔭᑦᑎᓐᓂᑦ 
ᓄᐊᑦᑎᔪᓐᓇᕐᓗᑕ ᑐᓴᐅᒪᔭᓂᑦ ᐃᖅᑲᓇᐃᔭᖅᑎᑦ ᑕᑯᔪᓐᓇᕐᑕᖏᓐᓂᑦ. ᐃᓄᐃᑦ ᖃᐅᔨᒪᒐᔪᒃᑐᑦ 
ᒪᓕᒐᖕᓂᑦ ᐊᒃᑐᐃᒃᑲᐅᓛᓂᑦ ᐱᓕᕆᐊᖏᓐᓂᑦ. ᐃᓚᓕᐅᑎᒍᓗ ᐱᓕᕆᐊᖏᑦ 
ᑐᓴᖅᑎᑦᑎᖃᖑᑦᑕᕐᓂᐊᕐᓗᑎᖑᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ ᐃᓚᔭᒧᑦ ᒪᓕᒐᖕᒧᑦ 
ᐊᑲᐅᓛᖑᔪᖅ ᑐᓗᖅᑕᕈᑎᖃᙱᓪᓗᓂ ᑐᓴᖅᑕᐅᔭᕆᐊᓕᖕᓂᑦ ᐱᓕᕆᔪᓐᓇᖁᓪᓗᖓ 
ᐱᓕᕆᐊᒃᓴᓂᖅ ᐋᖅᑭᒃᑕᐅᓯᒪᔪᐃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ ᐱᖁᔭᒥᑦ.  

ᖃᓄᐃᓕᐅᕈᑕᐅᖁᔭᐅᔪᖅ #11 

ᐋᖅᑭᒋᐊᕐᓗᒍ ᐃᓚᖓ 5, ᐃᓚᒍᑕᖅ 32 ᐱᖁᔭᒃᓴᒥᑦ 36 ᐱᔭᕆᐊᖃᖅᑎᑦᑐᕗᖅ, ᐃᓄᒃ 
ᓄᑕᕋᐅᒍᓂ ᒪᒃᑯᒃᑯᓂᓘᓐᓃ, ᓇᓗᓇᐃᕐᑕᐅᓯᒪᔪᑎᒍᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 
ᐱᖁᔭᖓᓂᑦ, ᑐᓂᔭᐅᖃᑦᑕᕐᓂᐊᕐᐳᑦ ᑐᓴᐅᒪᔭᒃᓴᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 
ᑎᑎᕋᕐᕕᐊᓂ ᓇᓗᓇᐃᕐᓯᒪᔪᑎᑐᑦ ᐃᓚᒍᑕᖕᒥᑦ 22 ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 
ᐱᖁᔭᖓᓂᑦ. 

ᐃᓚᒍᑕᖅ 31 ᐱᖁᔭᒃᓴᒥᑦ 36 ᐱᔭᕆᐊᖃᖅᑎᑦᑎᕗᖅ ᓄᑕᕋᖕᒥᑦ ᒪᒃᑯᒃᑐᒥᓪᓘᓐᓃᑦ 
ᑐᓴᐅᒪᔾᔪᑎᖃᖅᑎᑕᐅᓗᓂ ᐃᓛᒃᑯᑦ ᐅᐸᒃᑕᐅᔪᓐᓇᕐᓗᓂᓐᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒧᑦ. ᑕᒪᓐᓇ ᐱᒻᒪᕆᐅᔪᖅ ᑐᑭᓯᓇᕈᑕᐅᖕᒪᑦ ᐊᑐᕐᑕᐅᔭᕆᐊᓕᖕᓂᑦ ᐃᓄᖕᓄᑦ 
ᐃᖅᑲᓇᐃᔭᖅᑐᑦ ᐃᓱᒪᓕᕆᓂᕐᒧᑦ ᐱᖁᔭᒃᑯᑦ  ᑕᒃᑯᐊᓄ ᓄᑕᖅᑲᑦ, ᒪᒃᑯᒃᑐᓪᓗ ᐃᓚᖏᓪᓗ 
ᐱᕕᖃᖅᑎᑕᐅᖁᓪᓗᒋᑦ ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᓂᖕᒧᑦ. ᑭᓯᐊᓂᓕ, ᐱᖁᔭᒃᓴᖅ 36 
ᐱᔭᕆᐊᖃᕐᕕᖃᙱᑦᑐᖅ ᑐᓴᖅᑎᑕᐅᓂᐊᕐᓗᑎᑦ ᓄᑕᖅᑲᑦ, ᒪᒃᑯᒃᑐᑦ ᐃᓚᖏᓪᓗ 
ᐱᔪᓐᓇᕐᓂᖃᖕᓂᖏᓐᓂᑦ ᐊᑐᕈᓐᓇᕐᓗᑎᒃ ᑎᑎᕋᕐᕕᖕᓂᑦ. 

ᒪᓕᒐᓕᐊᖑᔪᒪᔪᖅ ᐱᕕᖃᖅᑎᑦᑎᕗᖅ ᒪᓕᒋᐊᓕᖕᓂᑦ ᓇᓗᓇᐃᔭᐃᓗᑎᒃ ᖃᓄᐃᑦᑐᓂᑦ 
ᐱᔪᓐᓇᐅᑎᓄᑦ ᑐᓴᐅᒪᔭᒃᓴᐃᑦ ᑐᓂᔭᐅᔭᕆᐊᖃᖕᓂᖏᓐᓂᑦ. ᑭᓯᐊᓂᓕ, ᐃᓚᒍᑕᖕᒥᑦ 22 ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᐱᖁᔭᖓ ᐱᔭᕆᐊᖃᖅᑎᑦᑎᕗᖅ ᑖᓐᓇ ᓄᑕᕋᖅ ᒪᒃᑯᒃᑐᕐᓘᓐᓃᑦ 
ᐸᖅᑭᕕᖕᓃᑦᑐᑦ ᑐᓴᖅᑎᑦᑎᔭᕆᐊᖃᖅᐳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ ᓄᑕᕋᓕᒫᓄᑦ 
ᒪᒃᑯᒃᑐᓕᒫᓂᒡᓗ ᐱᔨᑦᑎᕋᖅᑕᐅᔪᑦ ᐃᒡᓗᕐᔪᐊᓂᑦ. ᐅᑯᐊ ᐃᓚᒍᑕᐃᑦ ᑐᕌᖓᔪᑦ ᐋᓐᓂᐊᕕᐊᓗᖕᓄᑦ 
ᐋᓐᓂᐊᕕᖕᓄᓪᓗ ᓄᓇᕗᒻᒥᓪᓗ. ᑭᓯᐊᓂᓕ, ᑐᑭᓯᓇᖁᓪᓗᒍ, ᐊᔾᔨᖏᓐᓂᑦ ᑲᒪᒋᔭᖃᕐᓗᑎᒃ 
ᓴᖅᑭᓯᒫᓂᒃᑐᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᐱᖁᔭᖓ, ᐊᑐᕆᐊᓖᑦ ᓴᖅᑭᔮᓪᓗᐊᖕᒪᑕ 
ᐱᖁᔭᒃᓴᒥᑦ 36 ᐅᔾᔨᖅᓱᓕᖅᐹᓪᓕᖁᓪᓗᒋᑦ ᒪᓕᑦᑎᐊᖅᐹᓪᓕᕐᓗᑎᒃᓗ. 

 

 

ᓄᑕᖅᑲᑦ ᐱᔪᓐᓇᐅᑎᖏᑦ ᑭᓱᓪᓚᕆᖕᓄᑦ ᖃᐅᔨᒪᔭᑦ ᐱᔨᑦᑎᕋᖅᑎᓄᑦ 

ᐱᖁᔭᒃᓴᖅ 36, ᑐᒃᓯᕌᖑᔪᑎᒍᑦ, ᐃᓚᖃᖅᑐᖅ ᑭᓱᓪᓚᕆᖕᓂᑦ ᐃᓗᓕᖃᖅᖢᓂ ᓇᓗᓇᐃᔭᐃᔪᑦ 
ᐱᔪᓐᓇᐅᑎᒋᔭᓂᑦ ᐱᔨᑦᑎᕋᖅᑕᓂᑦ ᐊᒻᒪᓗᑦᑕᐅᖅ ᒪᓕᒃᑕᐅᔭᕆᐊᓕᑦ ᖃᐅᔨᒪᔭᐅᔭᕆᐊᓕᓪᓗ ᐃᓄᐃᑦ 
ᐱᔪᓐᓇᐅᑎᖏᑦ ᐱᓕᕆᐊᓄᓪᓗ ᒪᓕᒐᐃᑦ ᑐᕌᖓᔪᑦ ᐃᓱᒪᒥᓂᒃ ᐃᓱᒪᓕᕆᔭᐅᓂᖕᒧᑦ 
ᐱᔨᑦᑎᕋᖅᑕᐅᓃᑦ ᐱᔪᓐᓇᐅᓄ ᑭᒡᒐᖅᑐᐃᔨᒧᑦ ᐃᓱᒪᓕᕆᔨᐅᓪᓘᓐᓃᑦ ᐱᔪᓐᓇᐅᑎᓕᕆᔨᒻᒪᕆᐊᓂᑦ. 
ᑕᐃᒪᓕ ᑖᒃᑯᐊ ᓄᓇᕐᔪᐊᒥᑦ ᑲᑎᒪᔨᑦ ᓄᓇᕐᔪᐊᒥᑦ ᓇᓗᓇᐃᔭᐅᑖ ᐃᓄᐃᑦ ᐱᔪᓐᓇᐅᑎᖏᓐᓄᑦ13 
ᐋᖅᑭᒃᓯᓯᒪᕗᑦ ᓄᓇᕐᔪᐊᒥᑦ ᐱᐅᓯᖕᓂᑦ ᐃᓄᖕᓄᑦ ᐱᔪᓐᓇᐅᑎᓂᑦ, ᓄᓇᕐᔪᐊᒥᑦ ᑲᑎᒪᔨᑦ 
ᐊᖏᕈᑎᖏᓐᓂᑦ ᐱᔪᓐᓇᐅᑎᑦ ᓄᑕᖅᑲᓄᑦ ᐃᓕᓴᕐᓯᓯᒪᔪᑦ ᑭᓱᓪᓚᕆᖕᓂᑦ ᐱᔪᓐᓇᐅᑎᒋᔭᓂᑦ 
ᓄᑕᖅᑲᓄᑦ ᐃᓱᒪᒋᔭᖃᖅᐸᒃᖢᑎᒡᓗ ᐱᔭᕆᐊᑭᓐᓂᖏᓐᓂᑦ ᑐᙵᕕᖃᖕᓂᖏᓐᓂᒡᓗ ᐃᓐᓇᖕᓂᑦ.14 
ᐱᔭᕆᐊᖃᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐃᓚᓕᐅᑎᓯᒪᓗᑎᒃ ᐊᔾᔨᐅᙱᓪᓗᑎᒃ ᐱᖁᔭᒃᓴᒥᑦ 36, 
ᐊᒻᒪᓗᑦᑕᐅᖅ ᑐᑭᓯᐅᒪᔭᐅᓪᓚᕆᒡᓗᑎᒃ ᐱᔪᓐᓇᐅᑎᓄᑦ ᑭᒡᒐᖅᑐᐃᔨᓄᑦ ᐃᓱᒪᓕᕆᓂᖕᒧᑦᓪᓗ 
ᐱᔪᓐᓇᐅᑎᓕᕆᔨᒻᒪᕆᖕᓂᑦ ᐱᔾᔪᑎᒋᓪᓗᒍ ᐃᓱᒪᓕᕆᓂᕐᒧᑦ ᐱᖁᔭᖅ. ᑎᑎᕋᕐᓯᒫᓂᒃᑐᑎᑐᑦ, 40 
ᐳᓴᓐᑎᑦ ᓄᓇᕗᒻᒥᐅᑦ 19-ᓂᑦ ᐅᑭᐅᓖᑦ ᑐᖔᓂᓪᓗ.  

ᐅᑯᐊ ᐱᖓᓱᑦ ᖃᓄᐃᓕᐅᕈᑕᐅᖁᔭᑦ ᐃᑲᔪᖅᑐᐃᔪᑦ ᐱᔨᑦᓯᕐᓂᖅ, ᐱᔨᑦᑎᕋᖕᓂᖅ 
ᐱᖃᖅᑎᑦᑎᓂᖕᒥᓪᓗ ᐃᓚᒌᓄᑦ ᓄᓇᓕᖕᓄᓪᓗ, ᐃᓄᐃᑦ ᐱᔨᑦᑎᕐᓂᐊᕐᑐᑦ ᓄᑕᖅᑲᓂᑦ ᒪᒃᑯᒃᑐᓂᒡᓗ 
ᖃᐅᔨᒪᔭᕆᐊᖃᕐᓗᑎᒃ ᐱᔪᓐᓇᐅᑎᖏᓐᓂᑦ.  

ᖃᓄᐅᓕᐅᕈᑕᐅᖁᔭᐅᔪᖅ #12 

ᐋᖅᑭᒋᐊᕐᓗᒍ ᐃᓚᖓ 5, ᐃᓚᒍᑕᖅ 18 ᐱᖁᔭᒃᓴᒥᑦ 36 ᐃᓚᓕᐅᑎᓂᐊᕐᓗᒍ ᓇᓗᓇᐃᔭᐅᑎ 
ᓄᑕᖅᑲᑦ ᐱᔪᓐᓇᐅᑎᖏᑦ ᐊᖏᕈᑕᐅᓯᒪᖕᒪᑕ ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᑦ ᐱᔪᓐᓇᐅᑎᖏᓐᓄᑦ 
ᓄᑕᖅᑲᓄᑦ, ᐊᒻᒪᓗ ᐱᔪᓐᓇᐅᑎᒋᔭᑦ ᖁᕕᐊᒋᔭᐅᔪᑦ ᐊᓯᖏᓐᓄᑦ. 

ᖃᓄᐃᓕᐅᕈᑕᐅᖁᔭᐅᔪᖅ #13 

ᐋᖅᑭᒋᐊᕐᓗᒍ ᐃᓚᖓᑦ 8, ᐃᓚᒍᑕᖕᒥᑦ 71(2) ᐱᖁᔭᒃᓴᒥᑦ 36 ᐃᓚᖃᖁᓪᓗᒍ 
ᐊᑐᕐᑕᐅᔭᕆᐊᓕᖕᒥᑦ ᐱᔪᓐᓇᐅᑎᓂᑦ ᑭᒡᒐᖅᑐᐃᔨᐅᓂᐊᕐᓗᓂ, ᐃᓄᒃ ᖃᐅᔨᒪᔭᕆᐊᓕᒃ ᓄᑕᖅᑲᑦ 
ᐱᔪᓐᓇᐅᑎᖏᓐᓂᑦ ᒪᓕᒡᓗᓂ ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ. 

ᖃᓄᐃᓕᐅᕈᑕᐅᖁᔭᐅᔪᖅ #14 

ᐋᖅᑭᒋᐊᕐᓗᒍ ᐃᓚᖓ 9, ᐃᓚᒍᑕᖅ 77 ᐱᖁᔭᒃᓴᒥᑦ 36 ᐃᓚᖃᖕᓂᐊᕐᓗᓂ ᐱᔭᕆᐊᖃᕐᓗᑎᒃ 
ᐋᓐᓂᐊᓯᐅᑎᓕᕆᔨᒻᒪᕆᑦ ᖃᐅᔨᒪᓗᑎᒃ ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᑦ ᐱᔪᓐᓇᐅᑎᖏᓐᓄᑦ 
ᓄᑕᖅᑲᑦ ᑎᓕᔭᐅᓂᐊᕐᓗᑎᒃ ᐃᓱᒪᓕᕆᓂᖕᒧᑦ ᐱᔪᓐᓇᐅᑎᓕᕆᔨᒻᒪᕆᖕᒥᑦ ᐱᔾᔪᑎᒋᓗᒍ ᐱᖁᔭᖅ. 

 

ᐃᓱᐊ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᓪᓗᖓ, ᐅᓇ ᑐᓂᕙᕋ ᐃᓱᒪᒋᓪᓗᒋᑦ ᐃᑲᔪᖅᑎᒌᒃᐸᖕᓂᑦ 
ᐃᑲᔪᖅᑐᐃᓂᕐᓗ ᓄᓇᕗᒻᒥᑦ ᐱᕕᓕᐅᕐᑐᑦ ᐊᑐᖁᓪᓗᒋᑦ ᑲᓇᕼᐅᑉ ᓄᓇᕐᔪᐊᒧᑦ ᐊᖏᕈᑎᒋᓯᒪᔭᖏᑦ 
ᓄᓇᕐᔪᐊᒥᑦ ᑲᑎᒪᔨᑦ ᐊᖏᕈᑎᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ, ᐃᓚᓕᐅᔾᔨᓂᒃᑯᑦ ᐅᑯᓂᖓ 
ᖃᓄᐃᓕᐅᕈᑕᐅᖁᔭᓂᑦ ᐃᓱᒪᓕᕆᓂᖕᒧᑦ ᐱᖁᔭᖓᓂᑦ ᐱᓗᐊᖅᑐᒥᑦ:  

ᐃᓛᒃᑰᖅᑐᖅ 3: ᐱᔪᓐᓇᐅᑎᖃᕐᓂᖅ ᓴᐳᒻᒥᔭᐅᓂᕐᒧᑦ ᐱᐅᓂᖅᐹᒃᑯᑦ ᐱᔭᕆᐊᖃᕐᓂᖓᓄᑦ 
ᓄᑕᖅᑲᖅ;  

ᐃᓛᒃᑯᖅᑐᖅ 4: ᑲᒪᒋᔭᒃᓴᑦ ᒐᕙᒪᒃᑯᑦ ᐊᑐᓕᕐᑎᑦᑎᓂᐊᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓂᑦ;  

ᐃᓛᒃᑯᖅᑐᖅ 12: ᐱᔪᓐᓇᐅᑎᖃᕐᓂᖅ ᐃᓱᒪᒋᔭᐃᑦ ᑐᓴᖅᑕᐅᔭᕆᐊᖃᕐᓂᖏᓐᓂᑦ ᐃᓱᒪᒋᔭᐅᓗᑎᓪᓗ;  

ᐃᓛᒃᑰᖅᑐᖅ 19: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᔪᓐᓇᕐᓂᕐᒥᒃ ᖃᓄᐃᑦᑐᑐᐃᓐᓇᓂᑦ 
ᐋᓂᖅᑎᑦᑎᓂᐅᕙᒃᑐᓂᒃ;   

ᑎᑎᕋᖅᓯᒪᓂᖓ 23: ᐱᔪᓐᓇᕐᓂᖓ ᑎᒥᒃᑯᑦ ᐊᔪᕈᑎᓕᑦ ᓄᑕᖅᑲᑦ ᐊᔾᔨᐅᙱᓛᓂᑦ ᐸᖅᑭᔭᐅᓗᑎᒃ, 
ᐃᓕᓐᓂᐊᕐᓗᑎᒃ ᐱᓕᒻᒪᒃᓴᕐᑕᐅᓗᑎᒃᓗ; 

ᑎᑎᕋᖅᓯᒪᓂᖓ 24:  ᐱᔪᓐᓇᐅᑎᖃᕐᓂᖅ ᖁᑦᑎᓛᒧᑦ ᑎᑭᑕᐅᔪᓐᓇᖅᑐᒧᑦ ᐊᑐᖅᑕᐅᕙᒃᑐᒧᑦ  
ᐋᓐᓂᐊᖃᕐᓇᙱᑦᑐᓕᕆᓂᕐᒥ; 

ᑎᑎᕋᖅᓯᒪᓂᖓ 25: ᐱᔪᓐᓇᐅᑎᖓ ᕿᒥᕐᕈᔭᐅᕙᒡᓗᓂ ᐃᓂᒋᔭᖓ; 

ᑎᑎᕋᖅᓯᒪᓂᖓ 39: ᐱᔪᓐᓇᖕᓂᖃᕐᓂᑦ ᐃᑲᔪᖅᑕᐅᓂᖕᒧᑦ; ᐊᒻᒪᓗ 

ᑎᑎᕋᖅᓯᒪᓂᖓ 42: ᐱᔪᓐᓇᐅᑎᓕᑦ ᖃᐅᔨᒪᓂᐊᕐᓗᑎᒃ ᐱᔪᓐᓇᐅᑎᒥᓂᒃ. 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᐃᑲᔪᕈᓐᓇᕐᓗᖓ ᐱᒻᒪᕆᐊᓘᔪᒧᑦ ᐱᓕᕆᐊᒧᑦ. ᓂᕆᐅᒃᐳᖓ ᖃᓄᖅ 
ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᖃᓄᐃᓕᓂᐊᖕᒪᖔᖏᑦ ᑖᒃᑯᓄᖓ 
ᖃᓄᐃᓕᐅᕈᑕᐅᖁᔭᐅᔪᓄᑦ. ᐊᑐᐃᓐᓇᐅᔪᖓ ᑲᑎᒪᖃᑎᖃᕆᐊᒃᓴᖅ ᐃᓕᔅᓯᓐᓂᑦ 

ᐅᖃᐅᓯᖃᖕᓂᐊᕐᓗᖓ ᓇᒃᓯᐅᔾᔭᓐᓂᑦ ᑐᓴᖅᑎᒋᐊᒃᑲᓐᓂᕐᓗᓯᓘᓐᓃᑦ ᓄᖅᑕᖅᑲᑦ ᐱᔪᓐᓇᐅᑎᖏᓐᓂᑦ 
ᐱᓕᕆᐊᑦᑎᓐᓂᓪᓗ ᑎᑎᕋᕐᕕᑦᑎᓐᓂᑦ. 

ᐃᓚᓐᓇᕆᔭᐃᑦ, 

 

ᔭᐃᓐ ᐸᐃᑦᔅ 
ᑭᒡᒐᖅᑐᖅᑎ ᓄᑕᖅᑲᓄᑦ ᒪᒃᑯᒃᑐᓄᓪᓗ  

